fior cheantil ar a chéile agus dilis d4 réir nd gur
chuir an gruagach granna an bas eatorra.

Bhi an piosa seo, silim, ar an gcéad phiosa a
cumadh tar éis bhais Mhichil agus ta sé bronach. Ni
hionadh gur ghoill bas Mhichil go smior is go
smuasach ar m’athair mar gur chaill sé mar adeir sé
féin, cara dilis.

Solas siorral agus suaimhneas na bhFlaitheas go
raibh aige.

oy

EAS

An t-eas ba dheise da bhfaca mé riamh

Is é ag sniomh sios an sliabh

Ba bhrea liom fanacht ag breathnii ar feadh an lae.

Ach bhi orm dul abhaile le haghaidh an lae.

Ba bhrea liom codladh ann 6 oiche go hoiche.

Is mé ag breathnii ar an eas sin choiche,

Nuair a dhuiseoinn ar maidin, ’bheith ag éisteacht leis fos,
Is é ag déanamh torann mar phaisti i gclos.

Aoife Ni Mhuiri, (10 mbliana)
Cré Dhubh.

GAIRMSCOIL CHOLM CILLE 1956 ) . o ’
Griipa scoldirt agus miiinteoiri de chuid Ghairmscoil Cholm Cille 1956. Ina sui i lar chun tosaigh té Michedl Mac Aodha, an Priomh-
Oide agus Beirni Bhreathnach, Miinteoir Tis.

Ar chiumhais na coille i gceann thoir an pharaiste a
rugadh mé agus mo mhuintir romham. Ansidd a
thainig mé in inmhe. Ionad mar sin ar bhruach
abhann, le taobh coille, ar cholbh sléibhe, téann sé
i gcionn ort i ngan fhios duit mds 0g né aosta ta.
Bhi bochtanas ann agus géar-chall agus anré6 — ca
bhfuil an ait 6n ngeal-chathair siar nach raibh
amhlaidh an trath 4d? Ach bhi{ follintas ann — aer
Gr na farraige ag déanamh a bhealaigh chun an
tsléibhe agus leoithne anuas 6 na tamhnai ag castail
air ag Aill na Groigh ag béal an dorais againn, nd sin
mar a cheapas. Ealafonn torann agus diamhaireacht
as coill. Ait aduain i. An cruthd, an beo, agus an
bas ag carraiocht agus ag coimhlint le chéile inti 6
éiri go fuineadh gréine. Géagdin na gcrann ag
lubarnail faoi threifid an délra a chuireann beocht
agus biogacht iontu 6 phréimh go duilleog. Scréach
scafar na corr-éisce agus é ar a theitheadh 6n madra
crainn, tafann giortach an tsionnaigh ag mealladh
chuige a chéile, meabhail na gcat fiain a bhfuil scéin
iontu le dail sa gcreach a mbeidh a gertba ann gan
mhoill — sin agus na céadta corr agus motht eile a
ghnios it bheo aduain de choill agus a chuaigh go
minic idir mé agus néal. Thuigeas go hog nuair a
bhiodh athr(i aimsire air: an raibh ceo ar an abhainn
né ar an sliabh; an raibh téchar an chlairin glorach
doicheallach; an raibh an faoilean ag teannadh
amach go hOgtil agus go Loch Coirib; an dtdinig
tuirse ar an smolach agus an ndeachaigh sé fhéin
agus an chéirseach ina dtost le duifeann né go
bhfille grian agus teas aris?

Bhi an choill chéanna foircthe le seanchas. Ag
Clais Ruaidi Saibhéara a gearradh na crainnte a
chuir ceann agus doirse ar chuid mbhaith tithe i

An tAth. Méirtin O Loidedin, O.C.D.

Ar
chiumbhais
na

coille

gCois Fharraige ta céad bliain agus tuilleadh 6 shin
ann. Aisti freisin a thainig abhar conra sular
déanadh ar Ghaillimh soir le ornaid agus pras a
ghreamt de chaoil-leaba an mharbhain.

Chonaiceas muintir Inis Meain gona mbroga
Urleathair ag baint glinta currach sa geoill sin
againne agus gan ionam ach malrach. Thagadh
muintir Dhuibhlinn as Contae an Chlair — na
Muimhnigh a tugadh orthu — ag baint maidi ramha
téagaracha a bhéarfadh dashlan an lae mhoir amach
0 Cheann Boirne idir an mor-thir agus Inis Oirthear.
Gaeilge a chloisfinn acu sin fré chéile agus ag
muintir Bhaile Ui bhFiachain chomh maith trath a
dtagaidis go dti Céibh an Spidéil; thagadh cheana
corr-uair, ag ceannacht moéna né madithreach uan.

I bParaiste an Chnoic a baisteadh mé. Is ann a
chuas faoi laimh an easpaig freisin. Sin a raibh de
bhaint agam leis. Sa Spidéal a chuas ar scoil, ar
Aifreann, ar aonach, agus eile. Ins na bailte fearainn
thart air — 6n gCré Dhubh soir, abair — a bhi cairde
m’dige. Abair go raibh leathchois liom thar abhainn
soir, mé i mo chineal Ri Séamas le leath-chois gallda
agus leath-chois Gaelach. Sin tomhais oraibh cén
chois a bh:}in leis an taobh thiar?

Ar an Ath Lin agus 6 theach pobail an Chnoic a
déanadh gach corp On taobh s’againne a chur faoin
bhféd i gCré na Cille. Thiar ansitd atiid ag
fuireacht leis an Aiséiri gidh gur i sean-reilig Chill
Einde sa Spidéal a hadhlacadh mo shean mhuintir.
Shitileas anuas an Bhuaile Ard agus thar Chloch na
Scithe le mo shean-mhathair, coiscéim fhada na
trocaire, in aois seacht mbliana dom.

As an gcoill mhér agus a bhfuil thart uirthi agus
sa seanchas ata ag brachtail anios astu a fuinneadh



agus a faisceadh mise. Ait don smaointeoir, don
mhanach, don fhile, don phéintéar, don té a bhfuil
bri agus cantal an tsaoil da chlipeadh, sea, coill.

Gabh ar do mharana inti nuair atd duairceas ag
fail an ldmh . in uachtar ort agus scaoil thart ar an
getlraid éagaoin chéasmhar agus ualach broin an
tsaoil. Ghninn sin go minic agus mé go h-4g.

I mo ghasir dom, fuaireas léargas ar a lan — ar
chruatan, ar ghanntan, agus ar chorrail an tsaoil.
Chonaic mé uaisleacht na saoirse ag trathd, agus
d’easc ina hait anios colg casmhar an Chogaidh
Chathardha. Rambhraigh sé sin agus rinne misc.
Thart orm bhi bainis Mheiriced minic go leor.
Chonaiceas an leonadh a thagann as an imirce.
Thuas faoi scith na gcrann labhraiodh lucht an
tseanchais ar na daoine a thug an bad mér anonn go
Boston orthu féin glinta siar romhamsa. Bhiodh
cluais le héisteacht orm. Bhi-aois na Cailll Béara le
rlomh agam da dtiocfadh liom sin a dhéanamh.
Aibhéil an ghastir do mo shadhdadh, abair!

Thart ar dha chéad bliain 6 shin: a plandaladh
Coill Sheanna Mhéinin. Blacach na bhForbacha agus
an Achréidh thart ar Bhaile Atha an Ri agus Chill
Tulai a rinne é. Nos é sin a bhi ag na tiarnaf taltn
san am le barr slaicht a chur ar a nduaiche agus le
scléip agus pléaraca agus aoibhneas a sholathar
déibh fhéin agus da gcinedl. Cinedl coimhlint a bhi
ann do lucht an rachmais. Chualamar uilig caint ar
‘Fhiach Shedin Bhradai (Bhradaigh)’ agus plandoir{
an Achréidh.

De réir mar thdinig ann don gcoill, lonnaigh inti
ainmhithe allta agus éanlaith a mbiodh fiach orthu
— an sionnach, an cat crainn, an cleabhar, an naosc,
an chearc fraoigh, an patraisc. An gadhar fiaigh a
thug duine de na Blacaigh do mo shean-athair leis
an sionnach a choinneal 6n tsrdid, rinne sé éacht
agus céad de réir an tseanchais a chualas.

B’fhéidir nach ar fhiach amhdin a bhi dird ag na
tiarnai. Thuas ag Cloch an Chaibidil, an taobh
s’againne den eas, a chualas an scéal seo 6 Mhairtin
Shedinin tad sé os cionn leath-chéad bliain 6 shin.
Nuala, ainm an chailin, { ég spéiriﬁil diol ri de
bhean inti. Chuir an Blicach og sonru inti agus thit
i ngrd 1éi. Ni bhaineadh feara Eireann uaidh 1.
Thuig athair Nuala an crua-chis ina raibh sé fhéin
agus ise ann — fadhb i gceann faidhbe 6 thaobh
creidimh agus eile. Rinne siad ar an sagart. Miniodh
a cds — an bocht lag in aghaidh an té a bhi saibhir
tréan. Chroch. an tiarna an cailin leis ach gheall sise
da hathair d4 mbeadh clann uirthi go mbaistfi sa
gcreideamh gur dhe { fhéin iad. Ghéill an Blacach.
Théinig an chlann — mac. D’impigh si faoi chéad go

mbaistfi é mar a gealladh di. Didltajodh da-

hachaini. In aice Bhéal Atha na Sluaighe a bhi
conai uirthi. Sid amach sa sciobdl an mhaidin seo
{. Chuir si diallait ar cheann de na caiple fiaigh a
bhi ann. Chuir si fallaing uirthi fhéin agus cheangail
an leanbh ar a droim. Rinne orthu go dtainigeadar
ar an tsean-tsraid. Thainig athair Nuala amach:
‘Seachain an bhfanfa anseo,’ a deir sé. ‘Beidh sé sitd
i do dhiaidh. Cuirfear as seilbh mise — banéfarr
Tiocfaidh sé crua ortsa tiocht slan ach oi
Fuirigh amach mar sin. Gheofar it lui dui
maidin.” Fhad agus a bhi Nuala agus an leanbh in#&
luf siGid siar na comharsana gur thogadar braca di in
aice an locha. Obair na haon oiche a bhi ann —
téogadh idir dha sholas ¢, idir dul faoi agus éir{
gréine — rud a bhi coitianta i dtds an chéid seo
caite. Togadh teach ar leac gan dushraith ar bith a
ghléasadh — ni raibh ga leis san ait nach raibh ach
scrath. T4 iarsma ‘an bhrica sin ann fés, né bhi.
Eolas nior tugadh don mBlicach ariamh go dtéinig
Nuala anoir. Aimsir buailiochta a bhi ann. O
Bhealtaine go Samhain cuirfi eallach suas ar na
tamhnai. Ag freastal ar lucht buailiochta a bhiodh
Nuala. Mar sin a thog si an mac ar an geriathrach —

vag cardail, ag sniomh, ag cniotdil, ag déanamh

maistre, agus ag fonamh ar chuile bhealach ar aos na
gcladach. T4 ainm an locha ann go féill — Loch
Nuala. T4 iarsmai na buailiochta le feiceal fés, na
banrai a togadh ar na tamhnai 6 Ghleann an Fhia
go Tulach na Siog thiar.

An choill sin a bhi ag béal an dorais againn, bhi
abhainn mar theorainn 1éi agus doire eile taobh
thoir den abhainn. Filleam aris ar Chloch an
Chaibidil. Micilin Anna ag caint agus sinne ar fad
biogthai ag éisteacht leis. ‘Sa mbliain 1870,” a deir
sé, ‘a tharla an tuile mhor a scrios a raibh roimpi.’
Bodachan trom a thainig anuas 6 na sléibhte, anuas
6n gCnoc Raithni, 6 na hArd-Doireadha, 6 Shliabh
an Aonaigh, 6n droim taobh thiar diot, agus anuas
amach 6 Ogtil. Seachtain as éadan a chaith sé ag
baisteach. Na fuarlaigh a thainig réab siad rompu
agus sceith thar na bruachanna sios sios go farraige.
Bhi cuid mbhaith tithe ¢ dheas de Aill na Groigh.
Nior figadh ach na fothraigh iontu. Chuala na
Meiricednaigh faoi agus cuireadh fios anonn ar an
dream a bhi gan didean. Chuaigh a raibh ann diobh
go St. Paul agus Minneapolis. Taca an ama céanna a
d’fhdg na daoine na sean-bhallai os cionn
Sailethéna. Nuair a bhios i mo shagart 6g i Los
Angeles fuaireas glaoch ola chuig sean-bhean sa
bpardiste. ‘As Eirinn thd,” a deir si. ‘Sea,” a deirim
féin. ‘Togadh mise imeasc Eireannach i St. Paul’ a
deir si, ‘Na Connemaras a thugtai orthu. Thréig siad

an talamh a bhronn Ard-Easpag Ireland orthu agus
thug a n-aghaidh ar chilshraideanna na cathrach. Ta
a sliocht ann fos’. Nach finach mar a thagann an
stair leis an mbéalrd 4d sa gcoilll Minnesota faoi
chomaoin sceithreadh na habhann agus an fhuarlai
mhoir.

Labhair mé ar ball beag ar Chlais Ruaidi
Saibhéara. Siar i dtuaidh uaidh, idir an Mbinin Mér
_agus an Lathair Mhor td an chloch agus an scallp
“rinda, an chathair ghriobhdin, ar chuir Padraic O
. Toidedin poitin, agus nithe eile thairis i bhfolach
inti' td os cionn céad bliain 6 shin ann. Ag teacht go
haois céille dom chualas gur sascailp seo a d’thi
‘Lioddin’ — sin é an t-ainm a tugtai ar Phddraic O
Loidedin — fear de mhuintir Oireachtaigh i bhfolach
tar éis éald do-san as priosin Luimnigh. Bhi
aimhreas air seo go raibh ldimh eicint aige i mbas
Lord Leitrim, an tioranach a bhi mar thiarna talin
6 Thir Chonaill anuas go Lionan. D’éalaigh an
tOireachtach as Priosin Luimnigh le cabhair agus
cuidit na bhFinini. Siar leis Béthar an Churralgh go
hAth Cinn, tri Chunga, go dt{ an Mém. Bhiodh 4ras
samhraidh ag an Tiarna Liatroma ansiad. Cholnmgh
na Finini sail air agus d’ardaigh leo é trasna na
Coiribe thar Chaislein na Circe go dti muintir
Mhons sa nGleann taobh thiar d’Uachtar Ard. Bean

de na Loideain as Leamhchoill a bhi posta ag Mons.
As sin tugadh tigh Dhdithi in Oguil é. Chuaigh an
Cleansach Mér — Sedn Cleansa (Mac Fhlannchadha)
— as Boluisce Uachtalr — agus Eamonn Mhicil
Mhait{ as Boluisce lochtair roimhe ansitid agus thug
sfos go Seanna Mhoinin é chomh fada le ‘Lioddin’.
Ba é an ‘Liodiin’ seo Padraic O Loidedin a bhunaigh
an chéad chillin de na Finini i gCois Fharralge Bh).;y- ’
ceathrar sa gcillin. On geaint agus 6n iomrd” a
chloisinn agus mé 6g, tiim cinnte go raibh Eamonn
Mhicil Mhaitii, a bhi pésta ag Siobhin, infon le
Lioddin, ar dhuine acu, an Cleansach Mér ar an trit
duine; nior chuala mé n4 nior ligeadh liom ariamh
cérbh é an ceathr(i fear. Bedrna ar an mbéalrd agus
ar an stair ata ansin againn. Is iomaf{ sin beirna at
sa ngiodan sin le lionadh.

Théinigeas romham fhéin anois beag.” D’fhig
‘Liodain’ an tOireachtach 1 scailp an chathair
ghriobhdin ar labhraios ar ball beag uirthi go
maidin. Chuadar beirt ansin go Gaillimh ar dhi
chapall diallaite agus sild go Meiriced an fear a
raibh an dli ar a bhonn. Ni raibh ‘Liodéin’ ach sa
mbaile ar éigin i Seanna Mhéinin nuair sitd chuige
duine den R.I.C. ‘How is Red Fox, Lydon?’ a
fiafraiodh de. ‘An Sionnach Rua’ an t-ainm bréige a
bhi ar chillin na bhfinini san it s’againne. Nior

fritheadh amach ariamh an béal braite. Bionn sé
ann. Bhi a mhacsamhail ar an Déréag.

Sittd chun na coille aris mé. Bhiodh tricht na
seacht mbaile uirthi 6 Chnoc an Locha anuas, as
Sliabh an Aonaigh freisin. Thagaidis as an bPéic, as
Seanna G’harréin, agus as na bailte taobh thoir den
abhainn. On taobh thiar, bhiodar ann as Boluisce, as
Seanna Mhoinin, agus as Bothchina anios.
Seanchas, comhluadar, 0l freisin, agus iasc Gr: ceann
n6 chuile cheann acu sin da dtabhairt ar aon fhéd.
Cuirfi filiocht cheolmhar bhinn-bhriathrach le
Frainc ’ac Confhaola thuas ddan faoi chaibidil ag
lucht an tseanchais. O hUiginn as Cnoc ar Easair
anoir ag taobhd leis, an Céideach as Seanna
Gharrain ar an intinn chéanna. Is é an Céideach seo
a d’aithris “Céadtach Mac Fhinn” d’Eoghan e}
Neachtain 6n bPéirc i dtds an chéid seo sa gcaoi go
gcuirfeadh Conradh na Gaeilge i gcldé é. Rinneadh
sin. Micilin Anna gortach faoi mholadh ar ni ar bith
nua; Michedl Mac Suibhne a thaithnigh leis-sean
agus Conchtr Taillidr né dream ab 4rsa fés. Caint
thapai aige. Chuir sé an Chraobh Rua, Ca Chulainn,
Feardia, Méabh Chonnacht ina mbeo rémhat. N6
gheofd na Fianna d4 mba mhian leat é: Condn Maol,
Diarmaid Donn agus Gréinne, Oscar Aidh, agus
Oisin a mhair ina ndiaidh. Shuios go minic ansitd
ag Cloch an Chaibidil le homés do, na suile baite
agam ann. Tchim uaim anois féin é. Fith mo
dhoiliosa nar bhailios liom ach dias deardil finach
as gort lionmhar saibhir na Gaeilge a bhi ag an
nglan Gdan.

Chualas faoin scoil chois claidhe a bhi siar 6
Chara Shedinin sa Minin Uisce. Duine de mhuintir
Shedin Rua a bhi i mbun na scoile seo. Laidin inti
agus Gréigis agus Gaeilge bhlasta na bhfili agus na
laimhscribhinni. Nar bhred an deis a fuair muintir
na mbailte thuas nuair nach raibh aon scoil eile nios
gaire na scoil Ui Dhoénaill ins na Cnoic! Chonaic
mé thall i New York ag aturnae a thdinig ar shliocht
Shedinin Shedin Rua, ceann de na laimhscribhinni
ar baineadh said aisti sa scoil (dan.

Monuar, nach dtainig liom an leabhar sin a
thabhairt abhaile liom go hEirinn anall! Ualach ar
mo chroi go 12 mo bhais { bheith uaim.

Cuireann caint ar Mheiriced chun na coille aris
mé. An truslog a thog Tom Bhrideoige on aill i lar
na heasa soir go dti an Choill Bheag, labhraiodh
linn go minic ar an léim sin agus tugadh dashlin
ddinne a bhi 6g. Loic an misneach orainn gidh gur
shantaios an truslog chéanna a dhéanamh go minic.
Ar lean an scafintacht anonn go Boston thi, a

Tom, ar an imirce duit? N6 ar briseadh le cimha
thi thall?

Cé a déarfadh go mbeadh Teach Mér an
Mhuiréisigh agus an loscadh a déanadh air le linn an
Chogaidh Chathardha scriofa in Gir na coille thuas. I
Chicago a chualas an scéal seo: fear as Duiiche
Sheoigheach aniar, airsean agus ar fhear 6g eile as
ceantar Uachtair Aird a thit an crann an teach mér
sa Spidéal a dhé.

Anuas na tamhnai a thdinig siad. Chaill siad an
dynamite sa nGarrai Nua siar 6n gcoill. Fuair beirt
ghasir ar an mbaile — taid beo fos — an beartan
millteanach seo. Thugadar leo go dti an teach
s’againne é. Fuair m’athair greim air. Cuireadh thoir
sa geoill é; ni feasach mé beo cén 4it. D’inis mise an
taobh seo den scéal do fhear Dhuiche Sheoigheach
thall in Illinois. Séard dairt sé liom: ‘Cé chas é ach
gur chaitheamar tri ld ag téraiocht an dynamite
thuas i Seanna Mhéinin? Is é an trua nach raibh a
thios againn go raibh sé ar chéir shibhdla’.

Bhi fim na crainnte, an cineal crann ata inti a
lua agus an léann a bhaineann leo. An aibitir Gaeilge
sin atd againn, baineadh G(sdid as san Ogham
Chraobh. An litir ‘A’, cuir i gcas, sin é an crann Qir
no ailm. D’fthas an crann sin soir uainn ag an gCara
Bheag. Chuir sé ceann ar thithe agus ar sciobdil ar
fud na mbailte. Bhiodh colm nd colir ag nead( ann
— éan tréitheach, chuir an Eaglais romhat é mar
chomhartha den Spiorad Naombh.

Beith an dara litir, crann mér laidir. ‘Crann an
Bhlacaigh’ ba den adhmad sin é. Is aoibhinn leis an
iora rua agus leis an mada crainn dreapadh air agus
lonnd in ascaill na mbrionglan tréan a sceitheann go
dishldnach amach as an gcabhail téagarach a bhionn
air.

An Coll: seasann sé san Ogham don litir ‘C. Is
beag de a bhi sa gcoill s’againn. Bhi sé go farra
bachall sa gCoill Bheag taobh thoir gona ualach cno.
Rinneadh scolb as agus is iomai sin beart diobh a
dioladh ar Mhargadh na Slat i nGaillimh.

Seasann ‘D’ sa nGaeilge don dair. Seo é Ri na
Coille 6 thaobh nirt agus spreacadh agus uaisleacht

(td a fhios againn gur tugadh ri na coille ar an-

gcuileann crion mar abhar tine). Snoiodh ¢é siar siar
le linn na n-aimsir. Déanadh troscdn orndideach ti
agus leabthan de go dt{ tds an chéid seo caite. Ni
raibh mainistir na séipéal san Eoraip nach raibh
orndid snoioddireacht dair san duaiscill agus san
éardom ann. Gabh leat isteach in ard-eaglaisi méra
na Fraince agus Shasana agus feicfir mar sheas obair
ghreanta an tsaoir iontu, gan fabht, gan cruimh di
rodadh. T4 an choill 4d foircthe le dair. Bhi meas ar

leith ort ma sineadh do chorp sa gcaol-chonra dara.
As dair a déanadh mainistir Naomh Brid .i.gCill
Dara. Lonnaigh an charrég, an seabhac, agus an
chuach go haerach ar a bharr. Ait suimh don iolra
féin a bhi ann mar gheall ar an teacht aniar a bhain
de 6n bpréamh anios. B’aoibhinn liom leanacht orm
ag tracht ar litreacha an aibitir Gaeilge agus na
crainnte a bhi greamaithe doibh . ..

Bhiodh na fili agus na sean iondlir{ a thainig
romhainn in ann an la ar rugadh né ar éag duine a
inseacht as na crainnte. Mar seo a d’inis Art Mac
Cubhaigh 14 éagtha Airt Ui Néill san Marbhna a
chum sé air.

An coll faoi dhé agus an dair faoi thri

Naoi mbliana seasca agus seacht mi{

Aois an R{ d4 ngéileann cach

go ndeachaigh Art O Néill i gcré i gconra chlair
N6 scriobh mar seo é:

C+C+D+D+D+69= 200+ 1500+ 69 —1769.

Bhiodh Blicai na bhForbacha go na giollaf,
Giolla na leath-liimhe go h-dithrid, ag faire ar
dhuine ar bith a raibh wualach slat ag dul go
Geal-chathair soir aige. Cuirt{ ’na leith gur ghoid sé
6n Tiarna iad. Tugtai suas go sciobdl an Tighe
Mhoir ansin é go dtagadh an fhuil dhearg amach ar
na masai aige On lasca agus 6n léasa a tugadh doé.

Ar an mbaile againn bhi clpla garrai ar chuireas
spéis ar leith iontu i ngeall ar na h-ainmneacha a bhi
orthu. Garrai Tom Shiomdin ceann acu. Cérbh é
Tom Shioméin? Cé as a dtainig sé? Cd ndeachaigh
sé? Chuireas ceist ar na sean ionduiri uilig. Milicin
Anna aris a thdinig i gcabhair orm, né a thug leide
dom, silim. ‘Chuala td, a stdcai, caint ar Eachdruim
an Air. Thoir ansiad fagadh ar lar maithe agus
mor-uaisle Chonnacht. Ramhraigh madra allta agus
carrog agus gach uile bheithioch agus éan chreiche
dar cruthafiodh ar chorp na dtréanfhear ar déanadh
éirleach orthu ar an bhféd chraite d. Rinne a gcuid
cnamha an Acharéidh. Fagadh
Flaitheartach Acha na nlGr ann. A bhean féin a

leasi ar chré

d’inis sin ddinn nuair a chonaic si an each a bhi
aige tagtha abhaile 6n gCath, gan marcach air ach an
Céideach a bhi mar ghiolla capall sa gCaislean i
ngreim srian ann. Idir scaladh cléibhe agus cimha
dibhach criite i ndiaidh an ghaisci ba céili di
d’fhig si na focla briotacha seo san mbéalra:

T4 an Céideach ar fiil

An marcach ar lar

An Flaitheartach mo ghra

Nior fhill t 6n ar,

Ach ta an each ar an tsraid,

Thoir i nEachdruim a tair.

Ni fhillfir go brach.

Ta mo chrof{ istigh réabtha

Go tréith-lag gan éifeacht

Mo shuilf gan léargas

M’anam ’na chaor-dubh

Buadhartha gan céad-searc,

An chlann seo ag éagcaoin

Ni thiocfa linn éal

O Eachdruim go brach.

Ansitd a stocai ta Tom Shiomoéin sin agat-sa agus
go leor forranach lua ldidir eile as na bdlai seo agus
siar go Ceann Léime...”

Chuir an chaint sin ag smaoinit mé go minic le
tuilleadh agus leath-chéad bliain. Chriog Eaclhdruim
Connacht. Briseadh, brighadh, banaiodh é. O 1690
go 1750 sitd anoir thar Coirib 6 dha thaobh na
Suca, na Coinceanainn, na Coisdealbhai, Muintir U{
Chonchubhair agus a lan nach iad, agus rinneadh
conai 1 gCois Fharraige agus bealai Mhaigh Cuilinn.
Sa mbliain 1746 a thainig Muintir Choinceanainn
anoir. Shocraiodar i mBothchtina ar dtis, ansin i
Sailethtina agus thoir faoi dheire faoi na Blicai i
gCnocan an Bhodai. Ba duine diobh mo
shean-mhathair 6 thaobh m’athar. Conchubharach a
bhi sa tsean-mhathair eile a bhi agam (0 thaobh mo
mhathar). Anuas as na hArd-Doireadh a thainig a
bunadh sise. Plandéaileadh oirthear na Gaillimhe fré
chéile. An boicin a thaobhaigh le Ri Liam in-dirde,
agus an Gael bocht ar a theitheamh, sidncai,
saruithe ar chuile thaobh diot. Tégadh na “Tithe
Mbra” saoirseacha agus bhi an fiach mér ar sidl ag
na Perrses agus na Blacai agus a chinedl on
tSionainn  anoir. Ualach ar chroi gach Gael
Eachdruim a mheabhr dé. Ceo ar bith ach go raibh
an faidh againn a ddirt: “Is finach iad eochracha ti
mobir”’. B’fthior do.

Nior baineadh féar na fémhar i ndiaidh
Eachdroma. Bhi na spealaddiri ’na leasi agus na
buanaithe chomh maith. A gcuid mna lag libach le
ocras agus cumha. Sin agat minid an tsean fhocail:
“fomhar na mban fann”. Thug an piobaire faoi deara
an t-uaigneas a bhi sa duaiche, ar na banta, ins na
goirt agus chum sé an fonn craite 4d: “Gol na mban
san ar”. Thainig an ceol sin go Cois Fharraige agus
an truaighbhéal agus an bron agus an céasadh crof a
bhi ag coipeadh ann mheabhradar 14 an léin a chuir
as seilbh na milte Gael.

M4 chuireas ar a marana agus ag smaoineamh
muintir an phardiste leis na focla seo ta riméad orm,

Cuireadh chuile bhaile siar a bhfuil d’eolas fagtha

Ar lean ar Ith. 15



W—
]
..

’ i
B

Oiche Dé Domhnaigh (9/1/°81) i scoil Sailearna bhi cbisir do sheandaoine an cheantair.

Bhi cuid de na daoine an-sista agus bhreathnaigh
cuid acu sach “‘fed up”.

Bhi Maitits O Dillitn né Matt Phadraicin ag baint
gaire as gach duine.

DUMHACH NA LEANBH

Rinnin a thugadh na sean daoine air, agus fés féin is
é a thugas daoine air. T4 an ait seo ar chladach
Bhaile an Ti Mhoir. Creidim gur Rinnin a bhi ann,
mar bhi sé i bhfad nios limistéir{ na mar ata sé faoi
lathair gur thdinig oiche stoirmiGil agus farraige
laidir a thug stiall mhér d6 chun bealaigh idir
conrachai agus eile. Is dbigh gur paisti a cuirti ann
6 this mar bhi sé congarach, mar nach raibh aon
reilig eile ni ba ghoire nd an Spidéal no Maoiris,
freisin cuirti daoine bochta agus a leithéidi ann.
Cuireadh roinnt daoine fasta ann bliain an “Flu
Mhoir” as na bailte thart timpeall.

Nil méran eolais né seanchais faoi le dha chéad
bliain ar chuma ar bith. Ta tobar beannaithe ann ar
a dtugtar “Tobar Ri an Domhnaigh” air. Bhi
muinin mhor ag daoine as. Chuala mé faoi bhean
amhain a raibh buachaill beag aici a raibh
drochshldinte aige. Thug a mhathair ann é la. Nuair
a bhi an turas déanta aici choisric si an buachaill le
huisce an tobair. Thosaigh an t-uisce sa tobar ag
fiuchadh. Ghlac mdthair an bhuachalla leis gur
comhartha a bhi ann nach raibh aon bhiseach i
ndan dé. “Teara uait abhaile a mhaicin” ar sise
“agus toil Dé go ndéantar”. An bhean fhéin a d’inis
an scéal do mo mhathair-se. Dlirt si gur bean
chreidmheach a bhi sa mbean chéanna. Nior mhair

an buachaill i bhfad ina dhiaidh sin.

Choisric Séiplineach arbh ainm dé an tAthair
Levell, a bhi sa bpardiste uair, an reilig seo. Ni
raibh clai nd fal uirthi ariamh agus cead ag beithigh
agus eile sidl ina mullach ach ni bheidh sé le rd
feasta a bhuiochas sin do bhaill fo-Choiste an
Chumainn Fhorbartha. T4 sconsa anois ar an reilig
agus beidh cdir iontach acu uirthi 6 thaobh na
farraige de. Coir diashlanach a sheasas in aghaidh
farraige laidir. Is creididint d6ibh é. T4 moladh mor
ag dul doibh as ucht a ndathrachta agus a gcuid
saothair, ag bailill airgid agus eile. Go gcuit{ Dia leo
é. NI bheidh cur isteach nios mé ag taca ar an reilig
né ar na mairbh bhochta atd ag fanacht leis an
tsioraiocht ann, ni bheidh sin, ach ologdn na dtonn
agus screachail na bhfaoilean agus éanlaith eile an
chladaigh agus na farraige.

Peadar O Maille

.

ann ar phar. Thiocfadh linn ansin leabhrin a
thiomsi a mbeadh stair agus seanchas an cheantair
ann. Cloisfi faoi bhainis agus faoi théramh, faoin
gceardai agus an spailpin, faoi ainnir na gciabhfholt
agus an buachaillin aerach ... faoi na céadta rud
atd ag dul 6 chuimhne. An bhfuilimid r6-mhall? An
bhfuil an orlach dheireannach den choinneal
loiscithe?

AN BLATH AGUS AN BHO

Ta an ghaoth ag séideadh is ta me fuar
Ta an bhaisteach ag titim is ta mé fliuch
Ta an ghrian ag scalladh is ta mé te

Ta an sioc ar an talamh is ta mé ag reo.

Ta bo i mo gharrai-se ag ithe mo chairde
Ta féileacan ina shui ar mo cheann

Ta an bho ag teacht nios gaire

Is ta mé ag gui nach n-iosfaidh si mé.

Is blath beag mise is ta mé scanraithe go maith
Ta an bho mhor ag druidim le mo thaobh

Is ta suil agam nach n-iosfaidh si mé

Mar a d’ith si mo chairde go léir.

Niamh Ni Eidhin, Baile Ard, An Spidéal.
Aois: 12

AN OICHE

Bionn an oiche dorcha

Is bionn an oiche ciuin
Cloisim na taibhsi amuigh
Is iad corraithe ag an ngaoth

Ta an ghaoth ag séideadh
Amuigh sna crainn

Is ag feadail

Timpeall an ti

Ta an ghealach ag damhsa
Is na scamaill ag rith

Ach ta mise i mo chodladh
Is mé ag briongloidigh faoi.

Niamh Ni Eidhin, Baile Ard, An Spidéal.

